
Sagareshvaralingashivakshetre Bhillena Vanasamrakshana Varnanam

ஸாக³ரேஶ்வரலிங்க³ஶிவக்ஷேத்ரே பி⁴ல்லேந
வநஸம்ரக்ஷணவர்ணநம்

(ஶிவகௌ³ரீஸம்வாதே³)
ஈஶ்வர: -
அத்ரேதிஹாஸம் வக்ஷ்யாமி ஸாவதா⁴நமநா: ஶ்ர்ரு’ணு ।
தத்ர பி³ல்வவநே கஶ்சிதா³ஸீத்³ பி⁴ல்லோ த⁴நுர்த⁴ர: ॥ 36॥
ஸ பி³ல்வபூ⁴ருஹாணாம் ச பாலகோऽ‍பூ⁴ச்சு²சிஸ்மிதே ।
தஸ்யாபாரை: புண்யப³லைர்பி⁴ல்லஸ்யாப்யப⁴வந்மதி: ॥ 37॥
வநத³ந்திப⁴யார்த²ம் ச தேந கண்டகபங்க்திபி: ⁴ ।
வநஸ்யாவரணம் சக்ரே ப்ரப³லை: காஷ்ட²ஸம்யமை: ॥ 38॥
வராஹமஹிஷாணாம் ச க³ஜஶுண்டா³ரதை³ஸ்ததா³ ।
வ்ரு’க்ஷமூலாநி ப⁴ஜ்யந்தே ம்ரு’கா³ணாம் ச ப⁴யாத் ததா³ ॥ 39॥
மத்தா: கரடிநோ கோ⁴ரா:ஸ்வஶுண்டா³வலயைர்த்⁴ரு’தாம் ।
நவாருணாம் பி³ல்வஶாகா²ம் ப⁴ங்க்த்வா பு⁴க்த்வா ப்ரயாந்தி ச ॥ 40॥
ஸ ப்ராதர்பி³ல்வஶாகா²ம் தாம் த்³ரு’ஷ்ட்வா ஹஸ்திவிமர்தி³தாம் ।
து:³கி²த:ஸ ததா³ கௌ³ரி தஸ்மிந்நேவாகரோத்³வநே ॥ 41॥
ஸ்வகுடீம் பர்ணகை: ஶாகி²ஶாகா²வ்ரஜமநோஹராம் ।
புத்ரைஶ்ச பா³லகை:ஸார்த⁴ம் பத்ந்யா தத்ராவஸச்சி²வே ॥ 42॥
குத்³தா³லபிடகோத்³தா³மஹஸ்தோ நித்யம் த⁴நுர்த⁴ர: ।
ஹஸ்தியூதா²ம்ஶ்ச மஹிஷாந் வராஹாம்ஸ்தாட³யத்யபி ॥ 43॥
ஸ ஶரைஸ்தீக்ஷணபா⁴லைஶ்ச த³ந்திகும்பே⁴ஷு ஶாங்கரி ।
ஶ்ர்ரு’ங்கா³ந்தரேஷு மஹிஷாந் த³ம்ஷ்ட்ராஸந்தி⁴ஷு ஸூகராந் ॥ 44॥
தத்³ப⁴யாந்நோபஸர்பந்தி தத்³பி³ல்வவநமஞ்ஜஸா ।
கந்த³மூலப²லைரேவ ஜீவந் ஸ கணயாசக: ॥ 45॥

ஸகுடும்ப³ஸ்ததா³ தஸ்தௌ² தஸ்மிந் பி³ல்வௌக⁴காநநே ।
ஸூக்ஷ்மமார்க:³ க்ரு’தஸ்தேந க³மநாக³மநே ததா³ ॥ 46॥
தமாமந்த்ர்யைவ முநயோ க்³ரு’ஹ்ணந்தி ந்வபல்லவாந் ।
பி³ல்வமூலேஷு லிங்கா³நி ஸ்தா²பயித்வார்சயந்தி ச ॥ 47॥
கோமலைர்பி³ல்வபத்ரைஶ்ச த்ரிகாலம் பு⁴வநேஶ்வரி ।
த்ரியம்ப³கமஹாமந்த்ரை:ஶைவா:ஸம்பூஜ்யயந்த்யுமே ॥ 48॥
தாந் த்³ரு’ஷ்ட்வா ஸததம் பி⁴ல்லஸ்துஷ்டிமாப்நோதி நித்யஶ: ।
தே பி⁴ல்லம் பூஜயந்த்யேவ வாக்³பி⁴ஶ்ச கணதா³நத: ॥ 49॥
ஸ பி⁴ல்ல:ஶைவஸங்க³த்யா பி³ல்வாநாம் பாலநேந ச ।
மம ப்ரியதரோ நித்யமபூ⁴ச்ச கி³ரிகந்யேகே ॥ 50॥
பி³ல்வமூலாநி ஸர்வாணி குத்³தா³லைர்பா³லகை:ஸஹ ।
கா²த்வா தந்மூலதே³ஶேஷு க்ரு’மித³ஷ்டாம்ஶ்ச பல்லவாந் ॥ 51॥
த⁴ர்மகாலேஷு தத்பத்நீ ஜலமாதா³ய பூ⁴ரிஶ: ।
க⁴டைஸ்ததா³ மஹாதே³வி கரோதி வநபாலநம் ॥ 52॥
கரோதி ஜலதா³நம் ஸா பா³லபி³லவப்ரரோஹணே ।
க்ரு’மித³ஷ்டாநி பத்ராணி லூதாதந்துவ்ரு’த்தாந்யபி ॥ 53॥
சி²த்வா சி²த்வா பாதயதி பி³ல்வபூ⁴ருஹபாலிகா ।
தந்மூலேஷு மஹாஶைவா: ஶிவமந்த்ரஜபோத்ஸுகா: ॥ 54॥
வஸந்தி நியதாஹாரா: ஶிவலிங்கா³ர்சகா: ஶிவே ।
பி³ல்வபத்ரைஶ்ச குஸுமை: ருத்³ராத்⁴யாயபி⁴ஷேசநை: ॥ 55॥
பூஜயந்த்யேவ கௌ³ரீஶம் தந்மூலேஷு மஹேஶ்வரி ।
ருத்³ராத்⁴யாயஜலை: ஶீதைஸ்தந்மூலம் ஶீதயந்தி தே ॥ 56॥
ஸாயம் தே தீ³பயந்த்யேவ ஶிவலிங்க³ம் நிரீக்ஷிதும் ।
ஶிவலிங்கா³நி துங்கா³நி பி³ல்வயுக்தாநி ஶங்கரி ॥ 57॥
த்³ரஷ்டுமப்⁴யுத்³யதா:ஸர்வே தீ³பதீ³ப்திவிராஜிதம் ।
தத்ர ப்³ரஹ்மாத³யோ தே³வா நாரதா³த்³யா மஹர்ஷய: ॥ 58॥
த்³ரஷ்டும் க³ச்ச²ந்தி நியதா: பி³ல்வமூலே ஶிவார்சநம் ।
ஶிவலிங்கே³ஷு துங்கே³ஷு மஹாஶைவக்ரு’தம் ததா³ ॥ 59॥

ஸ்துவந்தி ந்ரு’த்யந்தி ஹஸந்தி த்³ரு’ஷ்ட்வா பு⁴ஞ்ஜந்தி பஶ்யந்தி மஹேஶலிங்க³ம் ।
ஜிக்⁴ரந்தி நைவேத்³யமபாரபுண்யத³ம் ஶிவாங்க்⁴ரிபுஷ்பாணி ஸுரா முநீஶ்வரா: ॥ 60॥
த்³ரு’ஷ்ட்வா த்ரிபுண்ட்³ரோஜ்ஜ்வலமஸ்தகாநி ஸுக³ந்த⁴லிப்தாநி மநோஹராணி ।
ஸுபி³ல்வமூலேஷு ச ஸம்ஸ்தி²தாநி ஸம்பூஜ்ய ஜந்மாநி க்ரு’தார்த²யந்தி ॥ 61॥
தாந் த்³ரு’ஷ்ட்வா ப்ரமதா²தி⁴நாத² க³ணபாந் ப்³ரஹ்மாதி³காஸ்தே ஸுரா:
த⁴ந்யா மாந்யாக்ஷிப்⁴ரு’ங்கா³ । । । ஸுதராம் புண்யபுஞ்ஜே நிமக்³நா: ।

த்³ரு’ஷ்ட்வா லிங்கா³நுமேஶப்ரியவரஜநிதாபாரபாபைர்விஹீநா:
ப்ராப்தா: ப்ராணாத்யயேऽபி ப்ரியமமரவரை: பி⁴ல்லமூலேஷு ஸம்ஸ்தா:² ॥ 62॥

ஸூத: -
இத்யேவம் ஸ்துதிபி:⁴ ஸ்துவந்தி ஸததம் தத்³வில்வமூலார்சகாந்
லிங்கே³ துங்கே³ மஹேஶம் ஜநிம்ரு’திஜமஹாது:³க²நாஶாய ஶைவா: ॥ 63॥
ஸ ஶைவபூஜிதாபார லிங்கா³நி வநபாலக: ।
ப்ரணம்ய தா³ரதநயை:ஸம்ஸ்தௌதி பரமார்த²த: ॥ 64॥
—

பி⁴ல்ல: -

பாஹி பி³ல்வவநமீஶ்வர ஶம்போ⁴ ஹஸ்திஹஸ்தம்ரு’தி³தம் நவஶாக²ம் ।
த³ந்திக்ரு’த்திவஸ மாமவ ஶம்போ⁴ ப³ந்து⁴ராலக த³யஸ்வ மய்யபி ॥ 65॥
ஹர ஹர முரபி⁴த்ப்ரபூஜிதாங்க்⁴ரே ஸ்மரஹர குரு மய்யகிஞ்சநே த³யாம் ।
ஹர ஹர கு³ருதாபபா⁴ரம் க³ரத⁴ர ஶங்கர சந்த்³ரஶேக²ர ॥ 66॥
—

ஈஶ்வர: -
இத்த²ம் ஶைவஜநாந்விதம் ஸ விபிநே பி⁴ல்லோऽபி பி³ல்வீவநே

த்⁴யாத்வா மத்பத³பங்கஜம் விதி⁴நுதம் பி³ல்வாதி³ஸந்மௌலிபி: ⁴ ।
க³ங்கா³ஸாக³ரஸங்க³மே விபிநவந்மல்லிங்க³ஸம்பூஜகோ

பி³ல்வாத்³யைர்க³ணநாயக:ஸ ஸுதராம் முக்தோ ப⁴வத்யத்³ரிஜே ॥ 67॥
யோ பி³ல்வச்ச²த³பூதலக்³நவஸநை:ஸம்ஶ்லிஷ்டகா³த்ராந் த்³விஜாந்

தந்மூலே ஸுக²ஶீதலே பித்ரு’க³ணாந் ஸம்போ⁴ஜயேத் ஷட்³ரஸை: ।
தஸ்யாந்நம் ஶதவர்ஷத்ரு’ப்திஜநகம் பூ⁴யாத் பித்ரூ’ணாம் முதே³

தச்ச²ர்வார்பிததர்பிதாந்நபிதரஸ்துஷ்யதி ஹ்ரு’ஷ்யந்தி ச ॥ 68॥
॥இதி ஶிவரஹஸ்யாந்தர்க³தே ஶிவகௌ³ரீத³ஸம்வாதே³ஸாக³ரேஶ்வரலிங்க³ஶிவக்ஷேத்ரே
பி⁴ல்லேந வநஸம்ரக்ஷணவர்ணநம் ஸம்பூர்ணம் ॥
- ॥ ஶ்ரீஶிவரஹஸ்யம் । ப⁴ர்கா³க்²ய: பஞ்சமாம்ஶ: । அத்⁴யாய: 31॥ -

- .. shrIshivarahasyam . bhargAkhyaH panchamAMshaH . adhyAyaH 31.. -

Notes:

Shiva outlines the merits of worshipping at Sagareshwara Linga situated at the Ganga-

Sagar-Sangama Shiva Kshetra, amidst the Bilva forest that was protected by a local Bhilla

from rampaging elephants.

The shloka numbers have been maintained per the source text.

